
Prezident İlham Əliyevin rəhbərliyi ilə ölkəmizdə 
son dərəcə əhəmiyyətli işlər görülüb

Deputat bildirib ki, ölkə rəhbəri 
keçən il əldə edilən iqtisadi 
nailiyyətlər haqqında danışarkən, 
qeyd etdiyi müsbət göstəricilər 
müharibədən çıxmış bir dövlətin 
olduqca qüdrətli olmasından xəbər 
verir. Eyni zamanda, bu uğuru 
uzaqgörənliklə düşünülən iqtisadi 
strategiya, islahatların ardıcıl xarakter 
daşıması şərtləndirir.

Elə bunun məntiqi nəticəsidir 
ki, dünyanın ən ciddi narahatlığı 
sayılan pandemiyanın yaratdığı 
qlobal problemlərin, maliyyə-iqtisadi 
çətinliklərin fonunda Azərbaycan 
qarşıya qoyulan bütün planlarını 
gerçəkləşdirir, sosial-iqtisadi layihələri 
reallaşdırır, həmçinin real iqtisadi və 
sənaye artımına nail olur.

Erməni faşizminin yerlə yeksan et-
diyi Qarabağda Azərbaycan dövləti öz 
hesabına sürətli, genişmiqyaslı bərpa-
quruculuq tədbirləri həyata keçirir.

Burada onu da qeyd edim ki, 
əslində, bu yüksək iqtisadi-maliyyə 
imkanları hesabına Azərbaycan ha-
zırda dünyada, həm də nüfuzlu sosial 
dövlət kimi tanınır. Əhalinin sosial 
rifah halının, maddi güzəranının daha 
da yaxşılaşdırılması, gücləndirilməsi 
ilə bağlı dövlət başçısı tərəfindən 
davamlı sosial paketlər reallaşdırı-
lır. Bununla bərabər, müharibədən 
tarixi zəfərlə çıxan ölkəmizdə şəhid 
ailələrinə, müharibə əlillərinə böyük 
qayğı və diqqət göstərilir. Prezident 
İlham Əliyevin müsahibədə vurğuladı-
ğı kimi, Azərbaycan dünya miqyasın-
da öz modelini ortaya qoyur: “Çünki 
dünyada bir çox ölkələr müharibə 
şəraitində olublar. O ölkələrin 
təcrübəsini biz bilirik, öyrənirik. Görü-

rük ki, Azərbaycanda şəhid ailələrinə, 
qazilərə və müharibədən əziyyət 
çəkmiş insanlara göstərilən diqqət 
doğrudan da nümunəvi sayıla bilər. 
Çünki elə təşəbbüslər irəli sürülür ki, 
başqa ölkələrdə biz buna rast gəlmirik. 
Misal üçün, şəhid ailələrinə, müharibə 
əlillərinə dövlət tərəfindən mənzillərin 
verilməsi. Bu, bizim təşəbbüsümüz idi. 
Bu günə qədər bu kateqoriyadan olan 
10 minə yaxın insan mənzillərlə təmin 
edilib. Minik avtomobilləri verilir, 7400 
avtomobil verilib...”.

Azərbaycan bu genişmiqyaslı 
layihələri reallaşdırmaqla bərabər, 
işğaldan azad olunan ərazilərdə 
bərpa-quruculuq tədbirlərini də uğurla 
həyata keçirir. Dövlətimizin başçısı 
müsahibədə bu önəmli məsələyə 
diqqət yönəldərək, keçən il çox 
böyük proqram icra edilməyə baş-
landığını, bu proqramın heç kimdən 
yardım istəmədən və almadan 
daxili vəsaitimiz hesabına həyata 
keçirildiyini bildirib. Ölkə rəhbəri, 
həmçinin bərpa prosesində minalar-
dan təmizləmə işlərinə xüsusi diqqət 
yetirildiyini xatırladıb. Əlbəttdə, bu, 
təsadüfi deyil. Çünki düşməndən 
təmizlənən torpaqları minalardan 
təmizləmədən infrastrukturun qurul-
ması qeyri-mümkündür. Ona görə də 
minatəmizləmə sürətlə aparılmaqla 
paralel elektrik xətlərinin çəkilməsi, 
yolların salınması həyata keçiri-
lib. Artıq Bərdə-Ağdam, həmçinin 
Horadiz-Ağbənd-Zəngəzur dəhlizinin 
bir parçası olan dəmir yolunun 
inşasına başlanılıb. Şuşa, Ağdam, 
Füzuli, Zəngilan və digər ərazilərdə 
genişmiqyaslı abadlıq-quruculuq işləri 
görülüb.

Prezident İlham Əliyev 
müsahibədə bir sıra digər məsələlərlə 
yanaşı, koronavirusla mübarizədə 
Azərbaycanın fəaliyyəti barədə də 
fikirlərini diqqətə çatdırıb. Dövlətimizin 
başçısı bu sahədə görülən tədbirlərin 
səmərəliliyindən danışarkən, 
Azərbaycanın bu çətin sınaqdan 
şərəflə çıxan, MDB məkanında 
vaksinasiyaya birinci start verən, 
vaksinlərin gətirilməsini xüsusi 
diqqətdə saxlayan ölkələrdən olduğu-
nu bildirib. Ölkə rəhbəri, eyni zaman-
da, respublikada COVID xəstələrinin 
müalicəsi üçün ilk günlərdən 
əlverişli şəraitin yaradılmasının 
diqqət mərkəzində saxlanıldığını, 
ölkəmizə modul tipli xəstəxanaların 
gətirildiyini və hazırda bu tipli 46 tibb 
müəssisəsinin fəaliyyət göstərdiyini 
vurğulayaraq, hazırda pandemiya 
ilə mübarizəni belə xarakterizə edib: 
“Vaksinasiya ilə bağlı son məlumata 
görə, 18 yaşdan yuxarı olan əhalinin 
haradasa 64 faizi artıq iki dozu alıb, 
ümumi əhali daha az. Eyni zamanda, 
buster dozasını 1 milyon 500-dən  
çox adam alıb, o cümlədən də mən. 
Mən bunu ilk dəfə deyirəm. Mən 
üçüncü dəfə vaksin almışam və hər 
kəsə bunu məsləhət görürəm”.

Prezident İlham Əliyev 
müsahibədə Azərbaycan əhalisinin 
xəstəliklə mübarizədə də özünü çox 
məsuliyyətlə, nümunəvi apardığını, 
ölkədə hər hansı bir anti-COVID 
meyillərinin, anti-COVID kampaniya-
larının nəzərə çarpmadığını, insanla-
rın könüllü şəkildə peyvənd almalarını 
da vurğulayıb. Çünki artıq əksəriyyət 

bu amilin xəstəlikdən qorunmada 
mühüm önəm daşıdığını yaxşı bilir: 
“Mənim tanıdığım bir çox insan var ki, 
onlar vaksinasiyadan keçiblər, sonra 
yoluxublar və əsasən çox yüngül ke-
çib. Hətta mən “omicron”a yoluxmuş 
insanlar tanıyıram ki, 5-6 günə heç 
bir ciddi simptom olmadan sağalırlar. 
Görünür ki, “omicron” daha zəif virus-
dur. Mən düzü, mütəxəssis deyiləm, 
bu haqda belə geniş fikir söyləmək 
istəmirəm. Amma müşahidələrim onu 
göstərir ki, bu, daha yoluxucudur, 
amma fəsadları daha azdır”.

Bütün bunlar ölkəmizdə səhiyyə 
sisteminin inkişafının, bu sahənin 
maddi-texniki bazasının,  infrast-
rukturun yenilənməsinin prioritet 
məsələlərdən olduğunu və buna 
dövlətimizin başçısı tərəfindən 
mühüm önəm verildiyini göstərir. 
Cənab Prezidentin də müsahibədə 
vurğuladığı kimi, pandemiyanın ilk 
günlərindən qəbul edilən qərarlar 
hazırda da vəziyyətin tam nəzarətdə 
saxlanılmasına imkan verir. Ölkə 
rəhbərinin səyi və nüfuzu sayəsində 
bütün platformalarda hazırlanan 
vaksinlərin respublikaya gətirilməsi 
uğurla həllini tapır. Hazırda buster 
dozası ilə aktiv şəkildə peyvəndlənmə 
prosesi də bunun bariz ifadəsidir. 
Beləliklə, dövlətimizin vətəndaşının 
sağlamlığı istiqamətində atdığı 
mütərəqqi addımlar təqdirəlayiqdir.

Rəşad Mahmudov sonda bildi-
rib ki, ölkə başçısının rəhbərliyi ilə 
ordumuzun qüdrətinin artırılması 
istiqamətində son dərəcə əhəmiyyətli 
işlər görülüb və görülməkdə davam 
edir.

Prezident  İlham Əliyevin qeyd 
etdiyi kimi sülh müqaviləsinin baş 
tutub, tutmamasından asılı olma-
yaraq Azərbaycan öz hərbi gücünü 
artırmaq niyyətindədir. Bu niyyət 
yalnız ölkəmizin ərazi bütövlüyü-
nü qorumağa xidmət edir. Təhdid 
olduğu təqdirdə, düşmən qarşısın-
da müzəffər Ali Baş Komandanı və 
məğlubedilməz, dünyaya səs salan 
Azərbaycan Ordusunu görəcək!

“Xalq qəzeti”

Müdafiə naziri Ali Hərbi 
Məktəbin şəxsi heyəti ilə görüşüb 

 Müdafiə naziri general-polkovnik Zakir 
Həsənov Heydər Əliyev adına Azərbaycan Ali 
Hərbi Məktəbində olub.

Müdafiə Nazirliyindən 
bildiriblər ki, əvvəlcə ümum-
milli lider Heydər Əliyevin 
məktəbin ərazisindəki 
abidəsi önünə gül dəstələri 
qoyularaq xatirəsi hörmət və 
ehtiramla yad edilib.

Sonra hərbi məktəbin 
klubunda məktəbin zabit və 
kursantları, həmçinin profes-
sor, müəllim heyəti ilə görüş 
keçirilib.

Tədbirin əvvəlində 
ümummilli lider Heydər 
Əliyevin, eləcə də ölkəmizin 
müstəqilliyi və ərazi bütövlü-
yü uğrunda şəhid olanların 

xatirəsi bir dəqiqəlik sükutla 
yad edilib. Dövlət Himni 
səsləndirilib.

Müdafiə naziri çıxış 
edərək Azərbaycan Res-
publikasının Prezidenti, 
Silahlı Qüvvələrin Ali Baş 
Komandanı cənab İlham 
Əliyevin rəhbərliyi ilə Vətən 
müharibəsində qazanılan 
Qələbənin tarixi əhəmiyyətini 
şəxsi heyətin diqqətinə çatdı-
rıb. Müharibə zamanı qardaş 
Türkiyənin mənəvi və siyasi 
dəstəyinin vacib rol oynadığı 
xüsusi vurğulanıb.

Yeni tədris ilinin baş-
lanması münasibətilə şəxsi 
heyəti təbrik edən nazir 
Vətən müharibəsində hərbi 
məktəbin yetirmələrinin 
qəhrəmanlıq və şücaətlərini 
yüksək qiymətləndirdiyini 
qeyd edib.

Müdafiə naziri 
Azərbaycan ordusunda yeni 
texnologiyalardan istifadə 
olunmaqla aparılan kadr isla-
hatlarının Ordumuzun daha 
da güclənməsində mühüm 
rol oynadığını bildirib.

Ali Hərbi Məktəbdə hərbi 
mütəxəssislərin hazırlıq 
proqramının Türkiyə Respub-
likasının Milli Müdafiə Univer-
sitetinin hərbi məktəblərində 
tətbiq olunan proqramla-
ra uyğunlaşdırılmasının 
Azərbaycan Ordusunda 

peşəkar zabit kadrlarının 
hazırlanması istiqamətində 
atılan mühüm addımlardan 
biri olduğu qeyd edilib.

Sonra general-polkov-
nik Z.Həsənov kursantların 
qayğıları ilə maraqlanıb, 
onlara tədrisdə və gələcək 
xidmətlərində uğurlar arzu-
layıb.

Sonda Müdafiə naziri 
hərbi təhsil sisteminin daha 
yüksək səviyyədə təşkili 
üçün müvafiq tapşırıqlar 
verib.

“Xalq qəzeti”

Bu istiqamətdə həyata keçirilən 
tədbirlərin nəticəsidir ki, son 10 il 
ərzində nəqliyyat sektorunda orta illik 
artım tempi 3,5 faiz təşkil edib, yeni 
infrastruktur qurulub, özəl investisi-
yalar artıb. Ölkə regional əhəmiyyətli 
nəqliyyat-logistika və ticarət qovşağına 
çevrilib və əsas ticarət marşrutlarından 
bəhrələnməyin əsası qoyulub.  

Nəqliyyat sektorunun bütün 
sahələrində xidmət infrastrukturları 
modernləşdirilib, yol təsərrüfatının 
yenidən qurulması ilə bağlı layihələr 
həyata keçirilib, çoxsaylı yol ötürücüləri, 
körpülər, tunellər, yeraltı və yerüs-
tü piyada keçidləri inşa olunub. 
TRASEKA, “Şimal-Cənub” kimi iri 
nəqliyyat dəhlizlərinin reallaşdırılma-
sı istiqamətində nəhəng infrastruktur 
layihələri gerçəkləşdirilib.

Avropa və Asiya dəmir yolu 
şəbəkələrinin birləşdirilməsini təmin 
edən Bakı-Tbilisi-Qars (BTQ) dəmir 
yolu 2017-ci ildə istifadəyə verilib. 
Türkiyənin Nəqliyyat və İnfrastruktur 
Nazirliyinin rəsmi saytının məlumatına 
əsasən, ötən il dekabr ayınadək  BTQ 
xətti ilə ümumilikdə 262 qatar, 26 min 
214 konteynerlə 1 milyon 419 min 686 
ton yük daşınıb. 

Ölkəmizin təşəbbüsü ilə inşa 
edilən BTQ dəmir yolu bölgəmizdə və 
bütövlükdə Avrasiyada yeni nəqliyyat 
xəritəsi yaradıb, Azərbaycanın 
tərəfdaşları tərəfindən ötən müddətdə 
bu yoldan səmərəli istifadə edilib. Res-
publikamızın ərazisindən keçən yolların 
çoxşaxəli olması ölkəmizin imkanlarını 
böyük dərəcədə artırıb. Pandemiya 
dövründə bütövlükdə bütün dünyada 
iqtisadiyyatın tənəzzülə uğramasına 
baxmayaraq, Şimal-Cənub nəqliyyat 
dəhlizi ilə daşınan yüklərin həcmi, 
təxminən 20 faiz yüksəlib. 

Liman infrastrukturu, limanların 
inkişafı üzrə logistika da yaxşılaş-
dırılıb, limanlarda tranzit yük daşı-

ması üstünlüyünə nail olunub. Bakı 
Beynəlxalq Dəniz Ticarət Limanı 
ərazisində azad iqtisadi zonanın və 
Heydər Əliyev Beynəlxalq Aeroportu 
ərazisində logistika qovşağının (“hub”) 
yaradılması hesabına tranzit yüklər 
üzrə əlavə dəyər artırılıb.  Müasir tipli 
ona yaxın aeroport tikilib və ya yenidən 
qurularaq beynəlxalq əhəmiyyətli ae-
roport infrastrukturu yaradılıb. Təyyarə 
parkımız dünyada ən müasir parklardan 
biri olmaqla həm yük, həm də sərnişin 
təyyarələrinin müasirləşdirilməsi diqqət 
mərkəzində saxlanılıb, onlar dünyanın 
aparıcı şirkətləri tərəfindən istehsal 
edilib. Eyni zamanda, Heydər Əliyev 
Beynəlxalq Hava Limanı beşulduzlu 
hava limanı kimi dünyadakı 10 liman-
dan biri, MDB-də isə birinci yerdə 
qərarlaşıb.   

Tarixi İpək yolu üzərində geniş 
iqtisadi zolağın yaradılmasının fəal 
dəstəkçisi olan Azərbaycan, həm də  
digər dəhlizlərlə müqayisədə yüklərin 
ölkəmizin ərazisindən keçməklə 
müxtəlif istiqamətlərə tranzit daşımala-
rının səmərəli təşkilinə etibarlı təminat 
verir, daha əlverişli şərtlərlə qısa 
müddətdə, təhlükəsiz və vaxtında çatdı-
rılmasına, tranzit daşımaların həcminin 
dəfələrlə artmasına imkan yaradır.

Azərbaycan iqtisadiyyatının digər 
sahələrində olduğu kimi, tranzit-logis-
tika istiqamətində fəaliyyətin səmərəli 
qurulması bir neçə amillə bağlıdır. 
Əvvəla son illərdə gerçəkləşdirilən mü-
hüm layihələr nəticəsində respublika-
mızın Avrasiyaboyu strateji beynəlxalq 
nəqliyyat dəhlizlərinin kəsişməsində 
əlverişli geoiqtisadi mövqedə 
yerləşməsi, eləcə də güclü tranzit 
potensialı Azərbaycanın transregional 
ticarətdə mühüm qovşağa çevrilməsini 
təmin edib. Ölkəmiz beynəlxalq aləmdə 
Şərq-Qərb, Şimal-Cənub, Cənub-Qərb 
beynəlxalq nəqliyyat dəhlizlərinin, o 
cümlədən “Viking” Qatarı layihəsinin 

fəal iştirakçısı kimi tanınıb.  
İşğaldan azad edilən Qarabağ 

regionunun coğrafi mövqeyi, ərazidən 
Avropaya və Asiyaya çıxış imkanlarının 
artması isə Azərbaycanın beynəlxalq 
nəqliyyat-kommunikasiya və dəhliz 
layihələrində bundan sonra daha fəal 
iştirakını gücləndirəcək. Bu hal Xəzər-
Qara dəniz hövzəsinin və Cənubi 
Qafqazın strateji və etibarlı dövləti kimi 
ölkəmizin iqtisadi və siyasi nüfuzunu 

daha da artıracaq.
Dövlətimizin başçısı çıxışları-

nın birində Zəngəzur dəhlizinin – 
Horadiz-Zəngilan-Ağbənd dəmir yolu 
istifadəyə veriləndən sonra bölgəmizin 
uzunmüddətli inkişafı, sabitliyin təmin 
edilməsi və müharibə risklərinin sıfra 
endirilməsinə əminliyini ifadə edib. 
Eyni zamanda, bu dəmir yolunun digər 
nəqliyyat layihələrinin də reallaşdırılma-
sına mühüm təsir göstərəcəyini diqqətə 
çatdırıb: “Azərbaycan Naxçıvanla, 
Türkiyə ilə birləşir. Eyni zamanda, 
Rusiyadan Ermənistana dəmir yolu xətti 
açıla bilər. Bu xətt yalnız Azərbaycan 
ərazisindən keçə bilər. Həmçinin Rusiya 
ilə İran arasında Naxçıvan ərazisi ilə 
dəmir yolu bağlantısı olacaq. İran ilə 
Ermənistan arasında dəmir yolu bağlan-
tısı olacaq. Türkiyə ilə Rusiya arasında 
dəmir yolu bağlantısı olacaq. Yəni, 
bütün bölgə ölkələri bundan ancaq xeyir 
görəcəklər”.

Prezident İlham Əliyev yanva-
rın 12-də yerli televiziya kanallarına 
müsahibəsində isə Zəngəzur dəhlizinin 
işə salınmasına mühüm önəm verərək 
deyib: “Ermənistan tərəfi bu Zəngəzur 
dəhlizi ifadəsinə çox böyük qısqanc-
lıqla yanaşır. Bilmirəm, nəyə görə? 
Amma deyə bilərəm ki, bu terminin - 
təvazökarlıqdan uzaq olsa da, - müəllifi 
mənəm. Nə üçün mən bunu məhz 
Zəngəzur adlandırdım? Ona görə ki, 

birincisi, bu, Zəngəzurdur, bunun tarixi 
adıdır. Azərbaycan toponimidir, necə ki, 
Zəngilan, Zəngəzur, Zəngi çayı, - hansı 
ki, ermənilər indi Razdan adlandırırlar, 
- Azərbaycan toponimidir. İkincisi, biz 
bu dəhlizə, sadəcə olaraq, dəmir yolu 
kimi baxmırıq. Çünki bu dəhlizdən həm 
dəmir yolu keçəcək, həm avtomobil 
yolu keçəcək”.

Yeri gəlmişkən, burada xarici 
ekspertlərin bir fikrini də xatırlatmaq 

istərdik. Bildirilir ki, Azərbaycan ikinci 
Qarabağ müharibəsindəki qələbəsi ilə 
Qərbə və Şərqə çıxışın qovşağında 
yerləşən və əzəli torpağı olan Qarabağı 
azad etməklə qonşu ölkələr sırasında 
özünün geosiyasi–geoiqtisadi kursunu 
bir qədər də dəqiqləşdirdi. Bununla da 
respublikamız həm Xəzər-Qara dəniz 
hövzəsində və Cənubi Qafqazda, 
həm də Orta Asiya və Yaxın Şərqdə 
məqsədyönlü geoiqtisadi fəaliyyət üçün 
əlverişli şərait yaratmalı oldu. 

Beləliklə, Horadiz-Zəngilan-
Ağbənd dəmir yolu xətti gələcəkdə 
Azərbaycandan keçməklə Cənubi Av-
ropa ilə Asiyanı birləşdirən bir layihəyə 
çevriləcək. Bu da, öz növbəsində, 
Qarabağın gələcəkdə iqtisadi potensi-
alına böyük töhfə verəcək, bu bölgədə 
tikinti-quruculuq layihələrinin reallaşdı-
rılmasını sürətləndirəcək. 

Azərbaycanın uzun illər təhlükəsiz 
tranzit ölkə kimi qazandığı nüfuz və 
maliyyə resursları da Horadiz-Zəngilan-
Ağbənd dəmir yolu xəttinin uğurla 
reallaşdırılacağına imkanı verəcək. 
Digər tərəfdən, bu infrastruktur bütün 
Türk dünyasını birləşdirməklə yaxın 
gələcəkdə regionun türkdilli dövlətləri 
arasında dərin iqtisadi-siyasi birliyin 
qurulmasına və möhkəmlənməsinə də 
əsaslı təsir göstərəcək. 

“Xalq qəzeti”

Beynəlxalq birlik Azərbaycanın 
yaratdığı yeni reallığı qəbul edir 

Prezident bildirib ki, müharibənin başa 
çatmasından bir il keçdikdən sonra beynəlxalq 
birliyin reaksiyası onu qane edir. Bu vəzyiyyət, 
əlbəttə, Azərbaycan liderinin apardığı uğurlu 
xarici siyasət nəticəsində baş verib. Bu barədə 
danışan dövlət başçısı deyib ki, müharibə 
qurtarandan dərhal sonra  onun tapşırığı ilə 
ciddi işə başlanılıb ki, müharibənin nəticələri 
bütün beynəlxalq birlik tərəfindən qəbul edilsin. 
Əslində, bu iş bugün də dayandırılmayıb. Bu iş 
tədricən gedib və reallıqların qəbul edilməsinə 
nail olunub. 

Yadımızdan çıxmayıb ki, ATƏT-in Minsk qru-
punun həmsədrlərinin ilk bəyanatlarından görü-
nürdü ki, onlar yeni reallıqlardan tamamilə uzaq 
idilər. İndi isə vəziyyət tamam dəyişib. Artıq 
onlar həm 10 noyabr tarixli üçtərəfli Bəyanata, 
həm də başqa sənədlərə istinad edirlər. Yəni, 
artıq reallıq qəbul olunur. 

Bununla bağlı Prezident İlham Əliyev 
deyib: “Biz öz konstitusion hüquqlarımız 
çərçivəsində, BMT-nin Nizamnaməsi, Helsinki 
Yekun Aktı çərçivəsində yeni reallıq yaratmışıq 
və hamı bu reallıqla hesablaşmalıdır. Bu, asan 
məsələ deyildi. Bu, ictimaiyyətə görünməyən 
iş idi. Ona görə ki, biz bu işi açıq şəkildə görə 
bilməzdik. Əks halda özümüzə ziyan vura 
bilərdik. Ona görə bu, daimi iş idi. Nəticədə bu 
gün beynəlxalq təşkilatlar – BMT, Qoşulmama 
Hərəkatı, ATƏT, Avropa İttifaqı, MDB bu reallıq-
ları tamamilə qəbul ediblər. Biz bunu həm for-
mal mənada, həm də xalis ünsiyyətdə görürük. 
Üstəlik, mən beynəlxalq strukturların çoxsaylı 
rəhbərləri və dövlət başçıları ilə əlaqədə olarkən 
müşahidə edirəm, indi biz öz haqq işimizə qat-
qat artıq dəstək görürük”.

Dövlət başçısı əlavə edib ki, beynəlxalq 
aləmin yeni reallıqları qəbul etməsində daha 
bir amil – işğaldan azad edilmiş ərazilərə 
dərhal müxtəlif ölkələrdən olan diplomatların, 
jurnalistlərin, ictimaiyyət nümayəndələrinin 
səfərlərinin təşkil edilməsi də mühüm rol oy-
nayıb: “Onlar hamısı şokda idi. Elə biz hamı-
mız da. Orada olan hər birimiz, sadəcə, şok 
vəziyyətinə düşürdük... Bu da ermənilərin bütün 

ideoloji konsepsiyasını tamamilə alt-üst edirdi 
ki, guya onlar sivil xalqdır, qədim xalqdır, barbar 
müsəlmanların əhatəsində qalıblar, Qafqazda 
xristianlığın nəticəsi olan nəcib xalqdır. Məgər 
nəcib xalq belə hərəkət edə bilərmi? Ölüləri 
qəbirdən çıxarıb onların qızıl dişlərini çıxart-
maq, qəbirüstü daşları sındırıb qonşu ölkələrə 
satmağa aparmaq, məscidləri dağıtmaq, orada 
donuz saxlamaq. Biz bütün bunları göstərdik, 
hərçənd heç nə göstərməyə ehtiyac yox idi, 
sadəcə, adamların oraya gəlməsi lazım idi ki, 
özləri baxıb görsünlər”.

Bununla yanaşı, Azərbaycan lideri əlavə 
edib ki, biz ermənilərdən fərqli olaraq, İkinci 
Qarabağ müharibəsini “ləyaqətlə, kişi kimi, 
beynəlxalq humanitar normaları pozmadan” 
aparmışıq. Müharibədə ermənilər tərəfdə dinc 
əhali arasında itki az olub. Olan qurbanlar da 
yalnız müharibədə iştirak edən dinc vətəndaşlar 
olub. Erməni tərəfi isə alçaqcasına hücumlar 
edib, bizim şəhərlərimizi bombalayıb. Təkcə 
Tərtərə 16 min mərmi düşüb. Bundan başqa, 
Gəncə, Şuşa, “Skad”lar, “İskəndər”lər!.. 

Prezident indiyədək deyilməmiş bir faktı da 
açıqlayıb ki, ordumuz Zəngilan istiqamətində 
irəliləyəndə və Ağbənd qəsəbəsinə bir neçə 
kilometr qalmış erməni tərəfi Rusiyanın 
Gümrüdəki hərbi bazasında olan kontingentin 
bir hissəsini də döyüşə cəlb etməyə çalışıblar 
və  Rusiyaya müraciət ediblər ki, Azərbaycan 
rusiyalı hərbi qulluqçuları atəşə tutur. Bununla 
da Rusiyanı müharibəyə cəlb etmək istəyiblər. 
Onlar bu dərəcədə alçaqlığı özlərinə rəva 
görüblər. Sonralar bu məsələni Rusiya tərəfi də 
eynilə bizim kimi, alçaqlıq hesab edib.

Bütün bu amillər yeni reallıqların dünyada 
qəbul edilməsinə şərait yaradıb. Əlbəttə, bu 
nəticə böyük uğurdur. Tarixi qələbədən sonra 
Azərbaycan xalqına və ölkəmizə hörmət də 
inanılmaz dərəcədə artmış olub.

Arzuman MURADLI,  
YAP Səbail rayon təşkilatının sədr 

müavini, iqtisadiyyat üzrə 
 fəlsəfə doktoru

Prezident İlham Əliyevin yerli televiziya kanallarına verdiyi 
məlum dərin məzmunlu  müsahibəsi  ictimaiyyət tərəfindən 
maraqla qarşılandı. Dövlətimizin başçısının jurnalistlərin keçən il 
ərzində ölkənin siyasi, hərbi, sosial-iqtisadi sahələrində görülən 
işlər barədə suallara hesabat xarakterli cavablarında qarşıdakı 
yeni mərhələdə nəzərdə tutulan vəzifələr aydın, dərin təhlil edilir,  
reallaşdırılacaq layihələrin dəqiq konturları nəzərə çatdırılır.

Bu fikirləri Milli Məclisin deputatı, YAP İdarə Heyətinin üzvü 
Rəşad Mahmudov söyləyib.

Prezident İlham Əliyevin iqtisadi şaxələndirmə siyasətində 
əlverişli coğrafi mövqeyi olan ölkəmizin tranzit potensialının 
reallaşdırılması mühüm önəm daşıyır. Bununla bərabər 
beynəlxalq və regional nəqliyyat dəhlizlərinin inkişafı da 
iqtisadiyyatımızın səmərəliliyinin artırılmasına müsbət təsir 
göstərir. Eyni zamanda, nəqliyyat, infrastruktur və logistika 
sahələrində birgə layihələr dövlətimizin iqtisadi imkanlarını 
genişləndirir, əhəmiyyətini artırır.

Azərbaycan İkinci Qarabağ 
müharibəsini şanlı qələbə ilə başa vura-
raq regionda yeni reallıq yaratdı. Vaxtilə 
Azərbaycanı Ermənistanın qələbəsi real-
lığını qəbul etməyə çağıranlar sonradan 
yeni reallıqla barışmağa məcbur oldular. 
Bunu Azərbaycan Prezidenti İlham Əliyev 
də çıxışlarında dəfələrlə vurğulayıb. Artıq 
beynəlxalq aləmdə Azərbaycanın yaratdı-
ğı yeni reallığı çoxları qəbul edir. Dövlət 
başçısı yanvarın 12-də yerli televiziya 
kanallarına müsahibəsində də bu mövzuya 
toxunub. 

 Logistikanın inkişafı Azərbaycanın  
iqtisadi və siyasi nüfuzunu daha da artırır

